
Broj: 02-04-10717-7/24  
Sarajevo, 14.03.2024. godine 
 

Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo“, broj: 36/14 - Novi prečišćeni tekst i 37/14 - Ispravka) Vlada Kantona Sarajevo, 
na 16. sjednici održanoj 14.03.2024. godine, donijela je 

 
Z A K LJ U Č A K 

 
1. Utvrđuje se prijedlog Odluke o izmjenama Odluke o osnivanju Javne ustanove „Centar za 

napredne tehnologije u Sarajevu“. 
 

2. Prijedlog Odluke iz tačke 1. ovog zaključka dostavlja se Skupštini Kantona Sarajevo, na 
nadležno odlučivanje. 
 

3. Ovaj zaključak stupa na snagu danom donošenja. 
 
 P R E M I J E R 

Nihad Uk 
 
 
 
 
 
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Ministarstvo privrede Kantona Sarajevo, 
6. Javna ustanova „Centar za napredne tehnologije u Sarajevu“ (putem Ministarstva privrede 

Kantona Sarajevo), 
7. Evidencija, 
8. A r h i v a. 

Bosna i Hercegovina 

Federacija Bosne i Hercegovine 
                      SKUPŠTINA KANTONA 

SARAJEVO 

 

Босна и Херцеговина 
Федерација Босне и Херцеговине 
СКУПШТИНА КАНТОНА 
САРАЈЕВО 

Bosnia and Herzegovina 
Federation of Bosnia and Herzegovina 

CANTON SARAJEVO 
ASSEMBLY 

 

 

   
 
Na osnovu člana 12. tačka g) i člana 18. tačka b) Ustava Kantona Sarajevo ("Službene novine 
Kantona Sarajevo", br. 1/96, 2/96 - Ispravka, 3/96 - Ispravka, 16/97, 14/00, 4/01, 28/04, 6/13 i 
31/17) i čl. 3. i 6. Zakona o ustanovama ("Službeni list RBiH", br. 6/92, 8/93 i 13/94), Skupština 
Kantona Sarajevo, na sjednici održanoj  __.__.2024. godine, donijela je 

   
                                                                                                                                      P r i j e d l o g 

O D L U K U 
O IZMJENAMA ODLUKE O OSNIVANJU JAVNE USTANOVE 

"CENTAR ZA NAPREDNE TEHNOLOGIJE U SARAJEVU" 
 

Član 1. 
(Izmjena člana 5.) 

U Odluci o osnivanju Javne ustanove "Centar za napredne tehnologije u Sarajevu" ("Službene 
novine Kantona Sarajevo", br. 28/18, 6/19 i 19/23) u članu 5. stav (1) riječi: "-suteren 
laboratorijskog kompleksa" brišu se. 

Član 2. 
(Izmjene člana 7.) 

U članu 7. stav (1) riječi: "25.40   Proizvodnja oružja i municije;" i riječi: "30.40   Proizvodnja 
vojnih borbenih aviona;" brišu se. 

Član 3. 
(Izmjena člana 26a.) 

Član 26a. mijenja se i glasi: 
"Član 26a. 

(Usklađivanje akata) 
Javna ustanova je obavezna uskladiti Statut i druge opšte akte sa ovom odlukom u roku od 30 dana od dana 
objavljivanja u "Službenim novinama Kantona Sarajevo.". 

Član 4. 
(Stupanje na snagu) 

Ova odluka stupa na snagu narednog dana od dana objavljivanja u "Službenim novinama Kantona 
Sarajevo". 

         

Broj: 01-04-_____ /24                                                                               PREDSJEDAVAJUĆI 
Sarajevo, __.__.2024. godine                                      SKUPŠTINE KANTONA SARAJEVO 
 

                                                                                                               Elvedin Okerić 

                O B R A Z L O Ž E N J E 

 

PRAVNI OSNOV 

 Pravni osnov ove odluke sadržan je u članu 12. tačka g) i članu 18. tačka b) Ustava Kantona 
Sarajevo ("Službene novine Kantona Sarajevo", br. 1/96, 2/96 - Ispravka, 3/96 - Ispravka, 16/97, 14/00, 4/01, 
28/04, 6/13 i 31/17) i čl. 3. i 6. Zakona o ustanovama ("Službeni list RBiH", br. 6/92, 8/93 i 13/94). 

 
RAZLOZI ZA DONOŠENJE 
 Skupština Kantona Sarajevo je na Trećoj sjednici održanoj dana 18.04.2023. godine donijela  Odluku 
o izmjenama odluke o osnivanju Javne ustanove "Centar za napredne tehnologije u Sarajevu" ("Službene 
novine Kantona Sarajevo", broj 19/23), kojom je, između ostalog, izvršena dopuna djelatnosti Javne 
ustanove "Centar za napredne tehnologije u Sarajevu" (u daljnjem tekstu: Javna ustanova), a sve kako bi se 
shodno potrebama rada Javne ustanove izvršilo registriranje djelatnosti Javne ustanove obuhvaćenih ovom 
Odlukom.   

 Za djelatnosti "25.40 Proizvodnja oružja i municije" i "30.40 Proizvodnja vojnih borbenih aviona", 
Javna ustanova je vodila intenzivne konsultacije sa najeminentnijim autoritetima u oblasti sticanja prava za 
bavljenje istraživanjem i razvojem na naučnoj i praktičnoj, razvojnoj osnovi u domenu odbrambenih i vojnih 
tehnologija, a koje djelatnosti shodno odredbama Zakona o proizvodnji i prometu naoružanja i vojne opreme 
u Federaciji Bosne i Hercegovine ("Službene novine Federacije BiH", broj 79/09) podliježu prethodnom 
ishodovanju dozvola od strane Ministarstva energetike, rudarstva i industrije Federacije BiH, usljed čega je 
Javna ustanova dana 02.10.2023. godine dostavila zvaničan zahtjev Ministarstva energetike, rudarstva i 
industrije Federacije BiH. Do danas, Javna ustanova nije dobila zvaničan odgovor od nadležnog Ministarstva, 
odnosno niti odbijenicu niti dozvolu. Također, Općinski sud u Sarajevu je Zaključkom, broj: 065-0-Reg-23-
002156 od 18.08.2023. godine, naložio Javnoj ustanovi da ispravi i dopuni Statut ove Javne ustanove, broj: 
318-010/23 od 07.06.2023. godine i to na način da se izbrišu djelatnosti "25.40 Proizvodnja oružja i 
municije" i "30.40 Proizvodnja vojnih borbenih aviona". S obzirom na naprijed navedeno, ocijenjeno je 
potrebnim - da se donese Odluka o izmjenama Odluke o osnivanju Javne ustanove "Centar za napredne 
tehnologije u Sarajevu" ("Službene novine Kantona Sarajevo, br. 28/18, 6/19 i 19/23), a kojom odlukom će 
se brisati ove djelatnosti, sa krajnjim ciljem da se kod Općinskog suda u Sarajevu izvrši registracija 
preostalih djelatnost Javne ustanove. Dalje, radi otklanjanja ograničenja u korištenju poslovnog prostora - 
dijela zgrade Mašinskog fakulteta Univerziteta u Sarajevu, a čije korištenje se reguliše ugovorom o zakupu 
predmetnog poslovnog prostora, potrebno je naprijed navedenom Odlukom izvršiti i izmjenu odredbe iz 
člana 5. stav (1),  tako što se riječi: "- suteren laboratorijskog kompleksa" brišu. 

 Imajući u vidu navedeno, Ministarstvo privrede Kantona Sarajevo je pripremilo Prijedlog odluke o 
izmjenama Odluke o osnivanju Javne ustanove "Centar za napredne tehnologije u Sarajevu" ("Službene 
novine Kantona Sarajevo", br. 28/18, 6/19 i 19/23), a koji Prijedlog odluke uključuje sljedeća pravna rješenja: 
Član 1. (Izmjena člana 5.) - U Odluci o osnivanju Javne ustanove "Centar za napredne tehnologije u 
Sarajevu" ("Službene novine Kantona Sarajevo", br. 28/18, 6/19 i 19/23) u članu 5. stav (1) riječi: "-suteren 
laboratorijskog kompleksa" brišu se; Član 2. (Izmjene člana 7.) - U članu 7. stav (1) riječi: "25.40  
Proizvodnja oružja i municije;" i riječi: "30.40   Proizvodnja vojnih borbenih aviona;" brišu se; Član 3. 
(Izmjena člana 26a.) - Član 26a. mijenja se i glasi: "Član 26a. (Usklađivanje akata) Javna ustanova je 
obavezna uskladiti Statut i druge opšte akte sa ovom odlukom u roku od 30 dana od dana objavljivanja u 
"Službenim novinama Kantona Sarajevo."; i Član 4. (Stupanje na snagu) - Ova odluka stupa na snagu 
narednog dana od dana objavljivanja u "Službenim novinama Kantona. 

FINANSIJSKA SREDSTVA 
 Ministarstvo privrede Kantona Sarajevo je aktom, broj: 07-04-04-53866-2/23 od 06.02.2024. godine, 
dostavilo Ministarstvu finansija Kantona Sarajevo Prijedlog odluke o izmjenama Odluke o osnivanju Javne 
ustanove "Centar za napredne tehnologije u Sarajevu" i Obrazac izjave o fiskalnoj procjeni - Obrazac IFP 
NE, te zatražilo mišljenje na Prijedlog odluke. Ministarstvo finansija Kantona Sarajevo je aktom, broj:08/03-
02-3576/24 NB od 08.02.2024. godine  obavijestilo Ministarstvo privrede Kantona Sarajevo da donošenje 
ove predložene odluke ne iziskuje planiranje i obezbjeđenje dodatnih finansijskih sredstava u Budžetu 

Kantona Sarajevo na poziciji Javne ustanove "Centar za napredne tehnologije u Sarajevu", te da Ministarstvo 
finansija Kantona Srajevo nema primjedbi na predloženu odluku. 

 Shodno svemu navedenom, predlaže se Skupštini Kantona Sarajevo da, u skladu sa Poslovnikom 
Skupštine Kantona Sarajevo, donese predloženu odluku. 

